
之尤峻　上震怒加以極刑時六科十三道上言亦云朝

廷不當輕去金陵建都于燕故有此變　上曰方遷都時

朕與大臣密議數月而後行非輕舉也言者因劾部院大

臣　上命言官與大臣俱跪在午門對證都御史王彰等

懼昔日不諵有罪抗言御史給事中白面書生不知大計

宜加重罪日將午　上命中使出問大臣與言官對辨如

何衆皆紛然啐罵言官妄言尙書夏原吉獨從容奏曰御

史職當言略給事中朝廷耳目之官況應詔陳言所言皆

當臣等備員大臣不能協賛大議臣等合當有罪中使入

復命　上仍命出再問之原吉對如初　上悅遂兩宥之

傳旨令囘各衙門辦事而言官無一人得罪者衆謂非原

吉之言又將有蕭儀之誅矣或尤原吉背初議原吉曰不

然天威嚴重吾輩歷事久言雖失實　上憐之若言官得

罪所損不小衆始歎服○西僧大寶法王來朝或請　駕

親勞之原吉曰夷人慕義遠來宜示以義設使萬乘一屈

下必有走死而不顧者矣　上曰爾欲效韓愈耶乃不出

勞它日法王八見　上命原吉拜之原吉曰王人雖微序

於諸侯之上況夷狄耶長揖而已

十月阿魯台叛數寇邊○赦黎利爲淸仆知府

十一月下户部尙書夏原吉刑部尙善吳中獄兵部尙書

--

方賓自殺時　上以北虜擕貳命大臣議將親征原吉等

其議宜且休養兵民而嚴勑邊將備禦未奏會　上召賓

奏言今粮儲未足未可興師遂召原吉問邊儲多寡對曰

僅給將士備禦之用不足以給大軍且言頻年師出無功

戎馬資儲十喪八九災眚閒作內外俱疲況　聖躬少安

尙須調護勿煩六師　上不懌卽令原吉往視開平糧儲

旣而吳中八對與方賓同　上益怒召原吉還籍其家與

中等皆繫內官監獄于是賓懼自殺時禮部尙書呂震數

乘閒言賓與中原吉皆憸邪誣罔　上信之命戮賓尸將

殺原吉等召楊榮問原吉等平昔所爲榮力言其無它此

三人者惟以數征北虜之餽運爲憂論才力或不及憸邪

未之見也　上由是怒稍釋置不問○李慶爲兵部尙書

壬寅〈永樂二十年〉

二月命英國公張輔等同六部官議北征餽運輔等議分

爲前後運前運隨大軍行後運稍後前運用摠三人隆平

侯張信尙書李慶侍郎李㫤車運驢運各分官領之領車

運者泰寧侯陳愉都御史王彰及都督御史郎中等官三

十六人領驢運者鎮遠侯顧興祖尙書趙羾等三十五人

後運惟車輛用總督官二人保定侯孟謨遂安伯陳瑛副

者二十七人共用驢三十四萬頭車十一萬七于五百餘

